ՆԱԽԱԳԻԾ

ՀԱՄԱՁԱՅՆԱԳԻՐ
ԱՊՀ մասնակից պետությունների` ավտոմոբիլաշինության ոլորտում համագործակցության մասին

Սույն Համաձայնագրի մասնակից պետությունների Կառավարությունները, այսուհետ` Կողմեր.
հիմք ընդունելով 1993թ. դեկտեմբերի 23-ի Անկախ պետությունների համագործակցության մասնակից պետությունների ձեռնարկությունների և ճյուղերի արտադրական համագործակցության զարգացմանն ուղղված աջակցության ընդհանուր պայմանների ու մեխանիզմների մասին Համաձայնագրի և 2011թ. հոկտեմբերի 18-ի Ազատ առևտրի գոտու մասին պայմանագրի դրույթները,
զարգացնելով 2012թ. մայիսի 30-ի մասնակից պետությունների արդյունաբերության ոլորտում համագործակցության և արդյունաբերական քաղաքականության խորհրդի ստեղծման մասին Համաձայնագրի դրույթները,
ձգտելով ապահովել բարենպաստ պայմաններ ԱՊՀ մասնակից պետությունների ավտոմոբիլաշինական ձեռնարկությունների զարգացման և փոխշահավետ համագործակցության համար
հաշվի առնելով համաշխարհային էկոնոմիկայում և առևտրի միջազգային համակարգում ԱՊՀ մասնակից պետությունների ավտոմոբիլաշինական ձեռնարկությունների ինտեգրման անհրաժեշտությունը
ղեկավարվելով սույն համաձայնագրի մասնակից պետությունների միջազգային պարտավորություններով և օրենսդրությամբ,
համաձայնեցին հետևյալի մասին.


Հոդված 1
Սահմանումներ
Սույն Համաձայնագրում կիրառվող հասկացությունները նշանակում են հետևյալը.
Ավտոմոբիլաշինություն (ավտոմոբիլային արդյունաբերություն) – արդյունաբերության ճյուղ, որն իրականացնում է ավտոմեքենաների և բաղադրիչներիարտադրություն;
Ավտոմեքենա – ավտոդողերի վրա սեփական շարժաբեռով տեղաշարժվող ոչ ռելսային տրանսպորտային միջոց, 
Ավտոմոբիլային/(ավտո)բաղադրիչներ-կոմպլեկտավորողմասերի ամբողջություն, որոնք օգտագործվումեն ավտոմեքենաների արտադրության մեջ, ինչպես նաև ավտոմեքենաների շահագործման գործընթացում (պահեստամասեր)
Կոոպերացիա – արտադրության մասնագիտացման հիման վրա որոշակի արտադրանքի համատեղ արտադրությամբ զբաղված` սույն համաձայնագրի մասնակից պետություններիարդյունաբերական ինքնուրույն տնտեսվարողճյուղերի կամ տնտեսվարող սուբյեկտների միջև երկարատև և կայուն կապի ձև:

Հոդված 2
Սույն Համաձայնագրի նպատակն է նպաստել սույն Համաձայնագրի մասնակից պետությունների ավտոմոբիլաշինության զարգացմանը` կոոպերացիայի աճի, նոր արտադրանքի յուրացման, ինչպես նաև սույն Համաձայնագրի մասնակից պետությունների ավտոմոբիլային արդյունաբերության արտադրանքի մրցունակության բարձրացման շահերից բխող իրավասությունների և տեխնոլոգիաների հաշվին:


Հոդված 3
Կողմերը համագործակցում են հետևյալ հիմնականուղություններով.
ավտոմոբիլային արդյունաբերության համագործակցության գերակա ուղղությունների սահմանում և համաձայնեցում, համատեղ ծրագրերի և նախագծերի ցանկերի ձևավորում;
կոոպերացիայի զարգացման և հիմնական ավտոմոբիլային բաղադրիչների տեղայնացման նպատակով ավտոմոբիլային արդյունաբերության մեջ տնտեսվարող սուբյեկտների մասնագիտացման ուղղությամբ համաձայնեցված որոշումների մշակում;
ավտոբաղադրիչարտադրական բազայի արագացված կերպով արդիականացման և դրա տեխնիկական մակարդակի բարձրացման նպատակով հանրային-մասնավոր գործընկերություն ինստիտուտի զարգացում;
տեխնիկական կանոնակարգման բնագավառում ավտոմոբիլաշինության իրավակարգավորիչ ապահովման նորացմանն ուղղված ուղղությունների համաձայնեցում;
մեքենաշինության կայուն զարգացմանն և մրցունակության բարձրացմանն ուղղված, այդ թվում նաև համատեղ ծրագրերի և նախագծերի  համատեղ գործողությունների իրականացմանն մշակում ու աջակցում;
աջակցում համատեղ արտադրանքների ստեղծմանը, ավելացված արժեքի տարածաշրջանային և գլոբալ շղթաներինինտեգրմանը;
աջակցություն ավտոմոբիլային արդյունաբերության զարգացմանը պետական օժանդակության միջոցառումների մշակման հարցում` ներառյալ վարկային և ապահովագրական դրույքաչափերը, մեքենաշինության արտադրանքի կենսական շրջանը կարգավորող ծրագրերը, վերամշակման և բնապահպանական միջոցառումները;
փոխհամագործակցություն ծառայությունների մատուցման որակով առաջադեմ միջազգային փորձին համապատասխանող առևտրի ցանցերի, ծառայության, լիցքավորման և ավտովերանորոգման կենտրոնների զարգացումը  խթանելու նպատակով;
համագործակցություն մեքենաշինության բնագավառում կադրերի պատրաստման, մասնագիտական վերապատրաստման, որակավորման բարձրացման և ամրապնդմանոլորտում:

Հոդված 4
Կողմերը փոխշահավետ համագործակցություն են իրականացնում իրենց լիազորված (իրավասու) մարմինների միջոցով, որոնք պատասխանատու են մեքենաշինության ոլորտում պետական քաղաքականության մշակման և իրականացման համար, և սույն Համաձայնագրին համապատասխան սույն Համաձայնագրի մասնակից պետությունների միջազգային պայմանագրերի և օրենսդրության պահպանմամբ:

Հոդված 5

Կողմերը որոշում են իր լիազորված (իրավասու) մարմինների ցանկը և դրա մասին տեղեկացնում է ավանդապահին ներքին ընթացակարգերի կատարման մասին ծանուցում ներկայացնելու ժամանակ, որը անհրաժեշտ է սույն Համաձայնագիրը ուժի մեջ մտնելու համար: Լիազորված (իրավասու) մարմինների ցանկի փոփոխութան մասին ամսաթիվը տվյալ որոշման ընդունման օրից մեկ ամսվա ընթացքում յուրաքանչյուրկողմ ծանուցում է  ավանդապահին:

Հոդված 6
Կողմերի լիազորված (իրավասու) մարմինները համագործակցությունը իրականացնում են խորհրդատվության անցկացման,  սույն Համաձայնագրի մասնակից պետությունների փոխադարձ համաձայնեցված որոշումների և գործողությունների մեքենաշինության զարգացման հարցերով կարծիքների   և տեղեկատվության փոխանակման միջոցով:

Հոդված 7

Ավտոմոբիլային արդյունաբերության ոլորտում սույն Համաձայնագրի մասնակից պետությունների համագործակցության հարցերով փոխգործակցության համակարգող է հանդիսանում ԱՊՀ մասնակից պետությունների արդյունաբերական քաղաքականության Խորհուրդը:

Հոդված 8

Համատեղ միջոցառումների, ծրագրերի և մեքենաշինության ֆինանսավորումը իրականացվում է այն միջոցների սահմաններում, որոնք նախատեսված են համապատասխան նախարարությունների և գերատեսչությունների ազգային բյուջեներով`  իրականացնելու  իրենց վրա դրված գործառույթները, ինչպես նաև արտաբյուջետային աղբյուրների ներգրավման հաշվին:

Հոդված 9
Սույն Համաձայնագիրը չի շոշափում Կողմերից յուրաքանչյուրի` այլ միջազգային պայմանագրերով ստանձնած իրավունքներն ու պարտականությունները, որոնց մասնակից է հանդիսանում այդ Կողմի պետությունը:


Հոդված 10
Սույն Համաձայնագրում կողմերըփոխադարձհամաձայնությամբկարողենկատարել փոփոխություններ, որոնք հանդիսանում են Համաձայնագրի անբաժանելի մասը և ձևակերպվումենառանձինարձանագրություններով:

Հոդված 11
Սույն Համաձայնագրի մեկնաբանման և կիրառման ընթացքում Կողմերի միջև ծագած վեճերը և տարաձայնությունները լուծվում են շահագրգիռ Կողմերի խորհրդակցությունների և բանակցությունների կամ էլ Կողմերի միջև համաձայնեցված այլ ընթացակարգի միջոցով: 

Հոդված 12
Սույն Համաձայնագիրն ուժի մեջ է մտնում այն ստորագրած Կողմերի կողմից դրա ուժի մեջ մտնելու համար անհրաժեշտ ներպետական ընթացակարգերն ավարտելու մասին ավանդապահի կողմից երրորդ ծանուցումը ստանալու օրվանից 30 օր լրանալուց հետո:

Հոդված 13
Սույն Համաձայնագիրն ուժի մեջ  մտնելուց հետո բաց է դրան միանալ ցանկացող յուրաքանչյուր ԱՊՀ մասնակից-պետության համար` ավանդապահին միանալու մասին փաստաթղթի ներկայացման միջոցով: 
Համաձայնագրին միացող պետության համար Համաձայնագիրն ուժի մեջ է մտնում ավանդապահի կողմից սույն Համաձայնագրին միանալու մասին փաստաթուղթը ստանալու օրվանից 30 օր լրանալուց հետո: 

Հոդված 14

Սույն Համաձայնագիրը կնքվում է անորոշ ժամկետով: Կողմերից յուրաքանչյուրն իրավասու է դուրս գալ տվյալ Համաձայնագրից՝ իր այդ մտադրության մասին ծանուցելով ավանդապահին ոչ ուշ, քան դուրս գալուց 6 ամիս առաջ և կարգավորելով սույն Համաձայնագրի գործողության ընթացքում առաջացած պարտավորությունները:
Կատարված է 2016 թվականի հոկտեմբերի 28-ին քաղաք Մինսկում՝ մեկ բնօրինակից՝ ռուսերեն լեզվով: Բնօրինակը պահվում է Անկախ պետությունների համագործակցության Գործադիր կոմիտեում, որն էլ Սույն Համաձայնագիրը ստորագրած յուրաքանչյուր պետությանը կուղարկի դրա վավերացված կրկնօրինակը: 





Ադրբեջանի Հանրապետության
Կառավարության կողմից		
Հայաստանի Հանրապետության
Կառավարության կողմից	
Բելառուսի Հանրապետության
Կառավարության կողմից		
ՂազախստանիՀանրապետության
Կառավարության կողմից
ՂրղզսատանիՀանրապետության
Կառավարության կողմից
Մոլդովայի Հանրապետության
Ռուսաստանի Դաշնության
Կառավարության կողմից			
ՏաջիկստանիՀանրապետության
Կառավարության կողմից
Թուրքմենստանի 
Կառավարության կողմից		
ՈւզբեկստանիՀանրապետության
Կառավարության կողմից
Ուկրաինայի 
Կառավարության կողմից

Կառավարության կողմից


